
				ఈ పుట ఆమోదించబడ్డది

కమలార్కు డుదయించు - కాలంబునందు

క్రమమున క్రీడి గం - గానది జేరె

తనవెంట వచ్చిన  - ధారుణీసురుల 

గనుగొని యర్పించి - కథలెల్ల జెప్పె

అర్థముల్ ధేను స - హస్రముల్ గాను 

అర్థితో భూసురుల - కమరకంబొసగె

అనిపికొని కొందరి - నందు గొందరిని

నొనరగా చేకొని - యుదధి తీరమున

ఉర్వీధరుని పురు - షోత్తము గాంచి

పమ్మిన భక్తితో - ప్రణతు లొనర్చె

ఓ విశ్వపాలక - ఓ విశ్వకర్త

యో విశ్వరక్షక - యో జగన్నాధ

నీ యందు గల్గు నీ - నిఖిలలోకములు

మాయెడ కృప యుంచి - మమ్ము రక్షించి

పాయక నాకోర్కె  - ఫలియింపజేయు

మనుచు సన్నుతి జేసి - యతనికి మ్రొక్కి

చనుతెంచె పర్వ - స్వామిసన్నిధికి

అమర సహోబళం - బా వెంకటాద్రి

వరుస నాపై కంచి - వరదుల గొలిచె

క్రమమున కావేటి - రంగనాయకుల

ప్రేమను దర్శించి - పిదప తానంత

